
Kueʹllšeeʹllemlooʹvid kuõskki vooudlain mieʹrin Jeänõk, Aanar da Uccjooǥǥ  kooʹddin de Suäʹđjel kååʹddest 

Lappi paalǥâskååʹdd vuuʹdest eeʹjjid 2024-2025 

Teän- da Njauddâm-, Tuållâm-, Paačč-, Tornio- da Ounasjooǥǥ čaaʹcci luõzz de kuuvǯ kaggõõttâmvuuʹdi 

kuõskki vooudlaž lååʹppmeäʹrin Jeänõk, Aanar ja Uccjooǥǥ  kooʹddin eeʹjjid 2024-2025 

Uʹvddum Vantaast 12.12.2023 

Tuʹmmstõk 

Mieʹcchalltõs lij raʹvvjam tän tuʹmmstõõǥǥâst vooudlaž kueʹllšeeʹllemlääʹjj 5 §:n meâldlaž kueʹllšeeʹllem 

kuõskki meäʹrid da kueʹllšeeʹllemlääʹjj 10 §:a meâldlaž luõzz de kuuvǯ kaggõõttâmvuuʹdi jeäʹrab looʹvid 

kuõskki meäʹrid Jeänõk, Aanar ja Uccjooǥǥ  kooʹddin. Meäʹr kueʹsǩǩe kueʹllšeellmõõžž Mieʹcchalltõõzz 

vaaldšem čääʹccvuuʹdin. Raʹvvjum meäʹrid âlgg jääʹǩǩted looʹvid miõttmen leʹbe muđoi uʹvddmen 

kueʹllšeeʹllemvuõiggâdvuõđid.  

Kueʹllšeeʹllemlääʹjj 10 §:a 1 momeeʹnt meâldlânji Jeänõk, Aanar da Uccjooǥǥ kåʹddaassjin lij vuõiggâdvuõtt 

vuäǯǯad jiõcces määusteʹmes kueʹllšeeʹllemlååʹpp ooudâst peäggtum kooʹddin sajjeem valdiaaʹje kuulli 

čääʹccvuuʹdin. Kueʹllšeeʹllemlääʹjj 10 §:a 2 momeeʹnt meâldlânji Jeänõk, Aanar da Uccjooǥǥ  kåʹddaassjin lij 

vuõiggâdvuõtt låʹnsted Mieʹcchalltõõzzâst jiõcces pââʹjjlååʹpp, kååʹtt oudd vuõiggâdvuõđ Mieʹcchalltõõzz 

šiõtteem lååʹppmääinai määiʹnest šeeʹlled vuõggin kueʹllšiiʹlli dommkååʹddest sajjeem valdiaaʹje kuulli Teän- 

da Njauddâm-, Tuållâm-, Paačč-, Tornio- da Ounasjooǥǥ čaaʹcci luõzz de kuuvǯ kaggõõttâmvuuʹdin.  

Tät kåʹddaassji pââʹjjlooʹvi vuässõs lij valddum loʹǩǩe vooudlaž vuäʹniǩäiggsaž lååʹppsutkkmeäʹrid 

meäʹrteʹmmen da raʹvvjeʹmmen. Meäʹr liâ ratkkum kooʹddi mieʹldd da lååʹppvooudlânji. Luõzz de kuuvǯ 

kaggõõttâmvuuʹdi looʹvi meäʹr vuâđđee Kueʹllšeeʹllemlääʹjj 10 §:a 3 momeʹntte: “ Ooudâst 2 momeeʹntest 

õõlǥtum luõzz de kuuvǯ kaggõõttâmvuuʹdi  kueʹllšeellmõõzzâst pieʹǩǩ vaʹrrje miõttâmnalla  

Mieʹcchalltõõzzâst uʹvddum lääʹjj 18 §:a 2 momeeʹntest õõlǥtum vooudlaž kueʹllšeeʹllem-mieʹrren.” 

Vooudlaž kueʹllšeeʹllemlooʹvi vueʹzzest tuʹmmstõõǥǥâst liâ rätkkam vuõggšeeʹllem da šiilšeellmõõžži 

kuõskki vooudlaž meäʹrid. Luõzz de kuuvǯ kaggõõttâmvuuʹdi meäʹr liâ rätkkam kooʹddi mieʹldd da 

lååʹppvooudlânji. Meäʹr liâ iʹlmmtum lååʹppsuutkin da pââʹjjlooʹvin. 

Mieʹrrtuʹmmstõõǥǥâst eʹtǩǩõsttum lååʹppvuuʹdi lååʹppmeäʹr da kueʹllšeeʹllem riâššmõš lij ǩiõttʼtõllum  kålgg- 

da skamm-mannust 2023. Jeänõk (1.11.), Aanar (2.11.) da Uccjooǥǥ  (30.10.) kåʹdd puõttlõʹžžen 

saǥstõõllâmkooʹddin, koi ceälkkmõõžž liâ ǩeʹrjjuum sååbbarpåʹrddǩerjja. Saǥstõõllâmkooʹddi tuâjjan lij jm. 

https://eur01.safelinks.protection.outlook.com/?url=https%3A%2F%2Fsaan.oahpa.no%2Fdetail%2Fsms%2Ffin%2Fte%25C3%25A2ttanouddm%25C3%25B5%25C5%25A1.html%3Fno_compounds%3Dtrue%26lemma_match%3Dtrue&data=05%7C02%7COlli.Urpanen%40metsa.fi%7C624b917006434525ee7508dc01367212%7Cbdb273285c0b41329b09c24522571ad9%7C0%7C0%7C638386580557118969%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=Ojgyfqv8TP4NaShV7gNQBxPq3UN748nndRJhC5Mxp44%3D&reserved=0
https://eur01.safelinks.protection.outlook.com/?url=https%3A%2F%2Fsaan.oahpa.no%2Fdetail%2Fsms%2Ffin%2Fvuei%25CA%25B9nnemnalla.html%3Fno_compounds%3Dtrue%26lemma_match%3Dtrue&data=05%7C02%7COlli.Urpanen%40metsa.fi%7C624b917006434525ee7508dc01367212%7Cbdb273285c0b41329b09c24522571ad9%7C0%7C0%7C638386580557118969%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=yiNOEwqqOQVV9gXX86Yzg7v4CEZmqXEp2rvdtOq6Ywo%3D&reserved=0

ǩiõttʼtõõllâd valdia mädd- da čääʹccvuudi de tõid kuulli luâttreeʹǧǧesvuõđi piʹštti âânnmõš da håiddmõš 

(lääʹǩǩ Mieʹcchalltõõzzâst 234/2016 39 §). 

Sääʹmteeʹǧǧest uʹvddum lääʹjj (974/1995) 9 §:a meâldlaž saǥstõõllâmõõlǥtõõzz nuäʹjest veʹrǧǧneeʹǩǩ 

saǥstâʹlle sääʹmteeʹǧǧin puki säʹmmlai dommvuuʹdi kuõskki veeidaskuâddsain da miârkteeʹjin tååimin. 

Saǥstõõllâmõõlǥtõõzz teâuddjummšen äʹšštobddi veʹrǧǧneǩ âlgg vaʹrrjed sääʹmtegga äiʹǧǧ pueʹtted 

kuullâmnalla da saǥstõõllâd ääʹššest. Sääʹmteeʹǧǧest uʹvddum lääʹjj (974/1995) 4 §:n meâldlânji säʹmmlai 

dommvuuʹdest õõlǥte Jeänõk, Aanar da Uccjooǥǥ  kåʹddvuuʹdid de Suäʹđjel kååʹddest sajjeem Lappi 

paalǥâskååʹdd vuuʹd. Mieʹrrtuʹmmstõõǥǥâst lij jiâllum saǥstõõllmõõžžid 29.9., 8.11. da 14.11.2023 

Mieʹcchalltõõzz da Sääʹmteeʹǧǧ kõõskâst. Lââʹssen mieʹrrtuʹmmstõõǥǥâst lij raukkum  23.10.2023 sääʹmlääʹjj  

(253/1995) 56 §:a nuäʹjest ǩeerjlaž ceälkkmõš Saaʹmi sijddsåbbrest. 

 

VUÕGGŠEEʹLLEMLÅÅʹV (JIÂ KUÕSKK KÅʹDDAASSJI MÄÄUSTEʹMES 

KUEʹLLŠEEʹLLEMLÅÅʹVID) 

Lååʹpp-vooudlânji vuõggšeeʹllem meäʹr eeʹjjid 2024–2025 

Kåʹdd Lååʹppvuʹvdd Lååʹppsuutki da pââʹjjlooʹvi mieʹrr eeʹjjest  

Jeänõk 1401 Ǩiõttvuäʹrdd-Tarvanto  8100 sutkkâd da 200 pââʹjjlååʹv 

Jeänõk 1402 Karesâvvan-Hetta  8100 sutkkâd da 200 pââʹjjlååʹv 

Aanar 1508 Lemmenjooǥǥ meermeäʹcc  1600 sutkkâd 

Aanar 1505 Urho-Kekkonen meermeäʹcc  2800 ja 50 pââʹjjlååʹv 

Aanar 1501 Mueʹtǩǩtuõddâr-Kaldoaivi  5300 sutkkâd da 150 pââʹjjlååʹv 

Aanar 1502 Väʹččer  5300 sutkkâd da 150 pââʹjjlååʹv 

Aanar 1503 Päʹnntuõddâr-Čarmmtuõddâr  5300 sutkkâd da 100 pââʹjjlååʹv 

Aanar 1506 Aanar luâttjååʹttemvuʹvdd  2800 sutkkâd 

Aanar 1504 Aanarjäuʹrr   14000 sutkkâd da 500 pââʹjjlååʹv 

Uccjokk 1301 Paistuõddâr  1600 sutkkâd da 100 pââʹjjlååʹv 

Uccjokk 1302 Kaldoaivi  2400 sutkkâd da 100 pââʹjjlååʹv  

 

ŠIIL-LÅÅʹV (JIÂ KUÕSKK KÅʹDDAASSJI MÄÄUSTEʹMES  KUEʹLLŠEEʹLLEMLOOʹVID)  

Šiil-lååʹppmeäʹr Aanar, Jeänõk da Uccjooǥǥ  kooʹddin eeʹjjid 2024–2025 

Kåʹdd Lååʹppvuʹvdd Šiilneävvai mieʹrr 

Jeänõk 1210 Jeänõk šiil-lååʹpp   200 säiʹmmed (jeänmõssân 4 sääiʹm/lååʹpp) 

Aanar  1250 Aanarjäuʹrr 1500 säiʹmmed (jeänmõssân 4 sääiʹm/lååʹpp) 

Aanar  1252 Aanar čårrčääʹcc   800 säiʹmmed (jeänmõssân 4 sääiʹm/lååʹpp) 

Uccjokk 1201 Uccjooǥǥ  šiil-lååʹpp   100 säiʹmmed (jeänmõssân 4 sääiʹm/lååʹpp) 

Šiil-lååʹppmeäʹr Suäʹđjel kååʹddest Lappi paalǥâskååʹdd vuuʹdest eeʹjjid 2024–2025 

Kåʹdd Lååʹppvuʹvdd Säiʹmm-mieʹrr   

Suäʹđjel 1283 Kuutusjäuʹrr  60 säiʹmmed (jeänmõssân 4 sääiʹm/lååʹpp) 

Suäʹđjel 1280 Ââʹlab Ǩieʹrddjemjääuʹr 50 säiʹmmed (jeänmõssân 4 sääiʹm/lååʹpp) 

Suäʹđjel 1281 Vueʹlbuž Ǩieʹrddjemjääuʹr 50 säiʹmmed (jeänmõssân 4 sääiʹm/lååʹpp) 

Sueʹđjel 1293 Kopsusjäuʹrr   64 säiʹmmed  (jeänmõssân 4 sääiʹm/lååʹpp) 

Sueʹđjel 2013 Luirojäuʹrr 144 säiʹmmed (jeänmõssân 4 sääiʹm/lååʹpp) 

Sueʹđjel 1295 Sompiojäuʹrr siiʹsǩad 1296 Lokka meärra 

Sueʹđjel 1296 Lokka 33 000 säiʹmmed 

Sueʹđjel 1297 Porttipahta 16 000 säiʹmmed 

 

LUÕZZ DE KUUVǮ KAGGÕÕTTÂMVUUʹDI VOOUDLAŽ LOOʹVI MEÄʹR 

KUEʹLLŠEEʹLLEMLÄÄʹJJ 10 § 2 MOMEEʹNT MEÂLDLAIN ČAAʹCCIN (JIÂ KUÕSKK 

KÅʹDDAASSJID KAAUPŠEM KUEʹLLŠEEʹLLEMLÅÅʹVID) 

Vooudlaž luõzz de kuuvǯ kaggõõttâmvuuʹdi šeeʹllem-meäʹr eeʹjjid 2024–2025. Meäʹr liâ iʹlmmtum 

lååʹppsuutki mieʹldd. 

Kåʹdd Lååʹppvuʹvdd Lååʹppsuutki mieʹrr 

eeʹjjest 

Jeänõk 1423 Lätäsjään 1500-2000 sutkkâd a) 

Jeänõk 1426 Torisjään 300 sutkkâd 

Jeänõk 1432 Puäʒʒjään 1200 sutkkâd 

Jeänõk 1436 Vuõddâsjokk 250 sutkkâd 

Jeänõk 1440 Palojokk 250 sutkkâd 

Jeänõk 1442 Ounasjokk 900 sutkkâd 

Jeänõk 1449 Pöyrisjokk 600 sutkkâd 

Jeänõk 1456 Käkkälöjokk 500 sutkkâd 

Aanar  1565 Njauddâmjokk, vuâlpieʹll 800-1200 sutkkâd a) 

Aanar  1566 Njauddâmjokk, pââipieʹll 380 sutkkâd 

Aanar  1567 Silisjokk 110 sutkkâd 

Aanar  1581 Âʹvveljokk, Tolosjokk-Appisjokknjäʹlmm 1150 sutkkâd 

Aanar  1582 Âʹvveljokk, Kuttura 500 sutkkâd 

Aanar  1583 Âʹvveljokk, Lemmenjooǥǥ meermeäʹcc 250 sutkkâd 

Aanar  1586 Repojokk 250 sutkkâd 

Aanar  1590 Väinnjokk 120 sutkkâd 

Aanar  1591 Tolosjokk 120 sutkkâd 

Aanar  1545 Låttjokk 385 sutkkâd 

Aanar  1549 Kolmsjokk 100 sutkkâd 

Aanar  1551 Čuõmmjokk 900 sutkkâd b) 

Aanar  1526 Rieʹmnnjjokk 200 sutkkâd 

Aanar  1527 Juutuajokk, Vuâlkuõškk 400 sutkkâd 

Aanar  1528 Juutuajokk, pââipieʹll 900 sutkkâd 

Aanar  1531 Väʹsǩǩjokk, Lemmenjooǥǥ meermeäʹcc 70 sutkkâd 

Aanar  1532 Väʹsǩǩjokk, vuâlpieʹll 70 sutkkâd 

Aanar  1509 Lemmenjokk 200 sutkkâd 

Aanar  1523 Kielajokk 400 sutkkâd 

Aanar  1524 Kaamâsjokk 1000 sutkkâd 

a) = Lååʹppsuutki meäʹrid vueiʹtte taarbšeʹmmen eeʹjj pooddi taʹrǩǩeed vaajtõskõõski šiõtteem raaʹjin kaggõõtti luõzzi meäʹr leʹbe ođđsab 

tuʹtǩǩeemteâđ vuâđast.   

b) = Kaaupše vuõss-sââʹjest Suäʹđjel kåʹddaassjid. Pâʹjjel kuâđđjam looʹvid vueiʹtte čåuʹdded õlmmsa kaaupšemnalla 15.6.ääʹljeen, jõs lååʹv kuâđđje 
kaaupšeǩâni 

 
Nåkam luõzz leʹbe kuuvǯ kaggõõttâmvoudda kuulli lååʹppvoudda leʹbe tõn vuâzza, koʹst liâ veʹrǧǧniiʹǩǩi raʹvvjem 

leʹbe lääʹǩǩšeâttmõʹšše vuâđđeei kueʹllšeeʹllemǩiõld leʹbe kueʹllšeeʹllemrääuhtõs, jiâ miõđ jeärbid looʹvid 

kueʹllšeeʹllemǩiõlddi leʹbe -rääuhtõõzz poodd. Looʹvi miõttmõõžž vueiʹtte rääʹjted še kueʹli huânnʼnem vueʹjjest 

tõn õõlǥteʹmmen. Kaggõõttâmvuuʹdi raaʹjid vueiʹtte täʹrǩsted ouddmiârkkân ođđ tuʹtǩǩeemteâđ leʹbe 

kaggõõttâmvuʹvddšiõttõõllmõõžž tuâǥǥast åårrai suõjjeemtäävtõõzzi tõn peälšteʹmmen. 

Luõzz de kuuvǯ kaggõõttâmvuuʹdi vueʹzzest lååʹppvuuʹdi tääʹrǩab kovvõõzz čääʹccvooudlânji liâ miârǩǩuum 

meâlddõõzzâst 1. Lååʹppvuuʹdi sââʹjj kaartâst lij miârǩǩuum meâlddõõzzâst 2.  Lååʹppvuuʹdi kaart da 

vooudlaž kovvõõzz kueʹstte še Mieʹcchalltõõzz retkikartta.fi- da eräluvat.fi -kääzzkõõzzin. Lååʹppvuuʹdi raaji 

meäʹrtummšest liâ suåvtõllum Aanar, Jeänõk da Teän kueʹlltäällvuuʹdi meäʹrtem luõzz da kuuvǯ 

kaggõõttâmvuʹvddraajj da Teänjooǥǥ čääʹccvuuʹdest tõn čårrčaaʹcci kueʹllšeeʹllemšiõttõõzzâst meäʹrtõllum 

vuuʹd.  

Vuâđđummuž 

Tät mieʹrrtuʹmmstõk vuâđđad Mieʹcchalltõslääʹjj18 §:sa (kueʹllšeeʹllemlooʹvid kuõskki vooudlaž meäʹr), 

Kueʹllšeeʹllemlääʹjj 5 §:sa da 10 §:sa (luõzz de kuuvǯ kaggõõttâmvuuʹdid miõttâm vooudlaž kueʹllšeeʹllem-

meäʹr) de jeeʹres mâʹŋŋlest čuäʹjtem šiõttõsvuõđđu nuʹtt, što Kueʹllšeeʹllemlääʹjj 1 §:a õõlǥtõs teâuddai 

Mieʹcchalltõõzz vaaldšem valdia čääʹccvuuʹdin Jeänõk, Aanar da Uccjooǥǥ  kooʹddin de Suäʹđjel kååʹddest 

Lappi paalǥâskååʹdd vuuʹdest. 

Mieʹrrtuʹmmstõõǥǥâst pääiklaž kueʹllšeellmõš lij valddum lokku da säʹmmlai kulttuur harjjtummuš säʹmmlai 

dommvuuʹdest lij staanum še kueʹllšeeʹllemriâššmõõžž vueʹzzest viõǥǥâst åårrai kueʹllšeeʹllem šiõttõõlli 

laaʹjji da šiõttõõzzi meâldlânji. Jeänõk, Aanar ja Uccjooǥǥ  kooʹddin jeälsteeʹjin lij vuõiggâdvuõtt 

määusteʹmes låppa dommvoudda kuulli valdia čääʹccvuuʹdid kueʹllšeeʹllemlääʹjj 10§:a meâldlânji. Seeʹst lij 

vueiʹtlvaž šeeʹlled kueʹll määustää vuõgg- da šiilneävvain lokku vääʹldǩâni luõzz de kuuvǯ 

kaggõõttâmvuuʹdin. Luõzz de kuuvǯ kaggõõttâmvuuʹdin kåʹddaassjin lij vuäittmõš, jõs haaʹlee, låʹnsted 

pââʹjjlååʹpp, kook liâ valddum lokku vuuʹdi jeeʹres meäʹrid meäʹrtõõllmen. 

Kaauplaž kueʹllšeellmõš da kueʹllčaaʹcci våurrjem kuõskki tuʹmmstõõǥǥid tuejjee lääʹjj 18 §:a 3 momeeʹnt 

meâldlânji veʹrǧǧneǩtuʹmmstõkkân, tâʹl tõid ij taarbâš jeäʹrben raʹvvjed vooudlaž meäʹrid.  Kaauplaž 

kueʹllšeellmõš kooll kueʹllšeeʹllemlääʹjj 10 §:a meâldlõʹžže Pâʹjj-Lappi kueʹllšeeʹllemlåppa. Pâʹjj-Lappi 

määusteʹmes kueʹllšeeʹllemlåppa vuõiggâdvuõđlain lij ouddsââʹjj miõttmen looʹvid kaauplaž kueʹllšeellmõʹšše 

valdia čääʹccvuuʹdin  Jeänõk, Aanar da Uccjooǥǥ  kooʹddin. Kaauplaž kueʹllšeellmõõžž lååʹpptuʹmmstõõǥǥ 

liâ tuejjuum ekka 2023. Lååʹpptuʹmmstõõǥǥ viõǥǥâst åårrmõš eeʹjjid 2024-2025 ouddlâstt viõǥǥâst åårrai 

Mieʹcchalltõõzz kueʹllšeeʹllem mieʹrrtuʹmmstõõǥǥ. Lappi paalǥâskååʹdd vuuʹd (Lokka-Porttipahta)  kaauplaž 

kueʹllšeeʹllem ânnʼjõõžž lååʹpptuʹmmstõõǥǥ liâ viõǥǥâst eeʹjj 2024 loopp räjja, koon mâŋŋa jäʹrjste ođđ 

lååʹppooccmõš eeʹjji 2025–2029 kaauplaž kueʹllšeeʹllem looʹvin. 

Mieʹcchalltõs lij meäʹrid raʹvvjeʹmmen välddam lokku lakka de vuäʹmstemvuõiggâdvuõʹtte da tõid kuulli 

vuõiggâdvuõđid vuâđđeei kueʹllšeeʹllemvuõiggâdvuõđid Mieʹcchalltõõzz vaaldšem mädd- da čääʹccvuuʹdin. 

Näkam vuõiggâdvuõđ liâ jm. kueʹllšeeʹllemlääʹjj 7 §:a meâldlaž vuäggmõš, vääđđõõttmõš da vuõggšeellmõš, 

kueʹllšeeʹllemlääʹjj 41 §:a 45 §:a uʹvddem väʹlddõõzzin miõttum kueʹllšeeʹllemlooʹvin kueʹllšeellmõš, 

kueʹllšeeʹllemlääʹjj 10 §:a Jeänõk, Aanar leʹbe Uccjooǥǥ  kååʹddest põõššinalla jeälsteei määusteʹmes lååʹpp 

kueʹllšeeʹllem harjjtummša peäggtum kooʹddin sajjeem valdiaaʹje kuulli čääʹccvuuʹdin de kueʹllšeeʹllemlääʹjj 

6 §:a meâldlaž jeärbuž vuâđđsaž kueʹllšeeʹllemõuddõs valdia čääʹccvuuʹdin. Meäʹr liâ raʹvvjum nuʹtt, što 

sarnnum vuõiggâdvuõđid jiâ neeuʹret. Tän tuejjee vaarõõttâmvuâđđjuurdin de teâuddjam lååʹppkaaupšem da 

lååʹppvueʹjjin puättam ǩiččlâʹsttem vuâđast. Kueʹllšeeʹllemlääʹjj 7 §:a meâldlaž kueʹllšeeʹllempeâhssmõš  

(vuäggmõš, vääđđõõttmõš, vuõggšeellmõš kueʹllšeeʹllemhåiddmääus nuäʹjest) kueʹllšeeʹllemvuuʹdin lij 

valddum lokku meäʹrid laʹsǩǩeʹmmen  Luâttreeʹǧǧesvuõttkõõskõõzz noorrâm kueʹlltäällvuʹvddpuõttlaž 

kueʹllšeeʹllem- da šiilaunstõõzz vuâđast  (Eskelinen & Mikkola 2019). Meäʹrid laʹsǩǩeʹmmen lij lââʹssen 

valddum lokku kueʹllšiiʹllʼji Mieʹcchalltõʹsse vuõltteem šiilmaacctõõzz.   

Meäʹrid laʹsǩǩeʹmmen valddum lokku jeärbuž vuâđđsaž kueʹllšeeʹllemõuddõs 

Mieʹcchalltõõzz meäʹri meäʹrtummšest lij valddum lokku kueʹllšeeʹllemlääʹjj 6 §:a meâldlaž jeärbuž- 

vuâđđsaž kueʹllšeeʹllemõuddõs valdia čääʹccvuuʹdin kueʹllšeeʹllemlääʹjj 43 §:ast da 44 §:ast šiõtteemnalla. 

Kueʹllšeeʹllemlääʹjj 43 §:a  meâldlai jeärbuž kueʹllšeeʹllemvuuʹdin vueʹzzest piʹštti kueʹllšeellmõõžž 

jäänmõsmeäʹr liâ valddum lokku kå. ceäkksa 2 momeeʹnt meâldlânji. Momeeʹntest šiõttee, što valdiaaʹje 

kuulli čääʹccvoudda siiʹsǩeei jeärbuž kueʹllšeeʹllemvuuʹdest kueʹllšeeʹllemvuõiggâdvuõtt juâkkââvv nuʹtt, što 

pieʹll  kueʹllšeeʹllemouddõsvuuʹd piʹštti kueʹllšeellmõž jäänmõsmeäʹrest kooll valdiaaʹje da pieʹll jeärbuž 

vuâđđsaž kueʹllšeeʹllemouddõõzzi vuäzzlaž ǩiiddõʹsse lokku vääʹldǩâni Aanar jääuʹr, koʹst valdiaaʹje kooll 

kueʹhtt kuälmõs da jeärbuž vuâđđsaž kueʹllšeeʹllemouddõõzzi vuäzzlaž ǩiiddõõzzid õhtt kuälmõs pištti  

kueʹllšeeʹllem jäänmõsmeäʹrest. Kueʹllšeeʹllemlääʹjjest šiõttuum jeärbuž vuâđđsaž 

kueʹllšeeʹllemvuõiggâdvuõtt ij cõõgg tän mieʹrrtuʹmmstõõǥǥ  meâldlaž kueʹllšeellmõõžž še-ni  

kueʹllšeeʹllemvuuʹdin, kåʹddaassji harjjtem kueʹllšeellmõõžž, sääʹmvuuʹdest saaʹmi kueʹllšeellmõõžž ij-ǥa 

õõlmâskueʹllšeellmõõžž  kueʹllšeeʹllemlääʹjj oudldâʹsttem pištti šeeʹllem meâldlânji. 

Kueʹllšeeʹllemlääʹjj 44 §:a meâldlaž jeärbuž kueʹllšeeʹllempaaiʹǩi vueʹzzest pištti kueʹllšeeʹllem jäänmõsmieʹrr 

liâ valddum lokku kå. ceäkksaž 1 momeeʹnt meâldlânji ceâlaivuõđâst kueʹllšeeʹllemouddõõzzi haʹlddjeeʹjid 

kuulljen.   

Mieʹrrtuʹmmstõõǥǥ peštt  

Tät tuʹmmstõk lij tuejjuum  2-eeʹjj pâjja 2024-2025. 

Luõzz de kuuvǯ kaggõõttâmvuuʹdi čaaʹcci meâldlaž lååʹppmeäʹr valdia čaaʹccin 

Meäʹri šiõttummuš čaaʹcci mieʹldd stään kueʹllšeeʹllemlääʹjj 10 §:a 2 momeeʹntest peäggtum kõskksai 

jooʹttikueʹllčäccõõzzi kueʹllšeeʹllem riâššmõõžž jooʹttikueʹlid staaneeʹl pišttinalla luõss- da kuvǯǯkueʹli 

jeeʹresnallšem vueʹǩǩ jeeʹres čäccõõzzin lokku vääldeen. Meäʹri mettummuš vuâđđad pueʹrmõʹsse ââʹnnmest 

åårrai tiõđlõʹžže tuʹtǩǩeem- da seuʹrrjemteâđaid leʹbe tiõđlõʹžže aʹrvvõʹsse kå. čäccõõzz luõss- da kuvǯǯkueʹli 

vueʹjjest, čäccõõzz kueʹllââlǥažpuuʹtʼtemspotentiaallast da täävvtaallaž kååđđam šorradvuõđâst de 

kueʹllšeeʹllemteäddõõzzâst. Lååʹppsuutk liâ mettuum da puõttlõsttum čääʹccvuuʹdi seʹst čäccõõzzi  

arvvlõsttum puuʹtʼtemoodd da kueʹli luândlaž jieʹllemǩiõrdd lokku vääʹldeen. Kaggõõttâmvuuʹdin valdia 

čaaʹccin sajjeem jeärbuž kueʹllšeeʹllemouddõsvuuʹdi jeärbuž vuâđđsaž  kueʹllšeeʹllemouddõõzz liâ valddum 

lokku meäʹrid metteʹmmen da puõttlâʹsttmen.  

Jeeʹres čaaʹcci vuõggšeellmõš- da šiilneävvain šeeʹllemlååʹppmeäʹr valdia čaaʹccin 

Mieʹrrtuʹmmstõõǥǥin meäʹrtâʹlle vooudlõʹžžen Mieʹcchalltõõzz kaaupšem vuõggšeellmõš- da šiilneävvain 

šeeʹllemlooʹvid vuâđđeei kueʹllšeeʹllem riâššâm õõlmâstuʹmmjõs da mieʹrr vooudlânji. Meäʹr šiõttummuš 

čäccõõzzi mieʹldd stään kueʹllšeeʹllemlääʹjj 1 §:a õõlǥtõõzz riâššâd kueʹllvääʹri âânnmõõžž da hååid 

pišttinalla nuʹtt, što kueʹli luândlaž jieʹllemǩiõrdd da kueʹllvääʹri määŋgnallšemvuõtt puäʹtte valddum lokku.   

Šiilneävvain kueʹllšeellmõš kätt Mieʹcchalltõõzz looʹvin šiilneävvain šeellmõõžž. Šiilneävvain kueʹllšeellmõš 

lååʹppvuuʹdin kaauplaž kueʹllšeellmõš lij valddum lokku meäʹrid laʹsǩǩeʹmmen. Jõs šiilneävvain 

kueʹllšeellmõš lååʹppvuuʹdin kuâđđje meäʹr ââʹnǩâni, vueiʹtte kueʹllčaaʹcci hååid da kaauplaž 

kueʹllšeellmõõžž oouʹdeem diõtt meäʹrid taarbšeʹmmen ââʹnned kaauplõʹžže kueʹllšeellmõʹšše da nuuʹbboori.   

Kueʹllvääʹri piʹštti âânnmõš de kueʹllšeellmõõžž vuäʹpstõs da šeâttmõš   

Pištti kueʹllšeellmõõžž jäänmõsmeäʹr liâ mettuum pueʹrmõõzz âânast åårrai tiõttu vuâđđeen.   Mettummšest 

lij äuʹǩǩuum vuuʹd čäccõõzz kuõskki tuʹtǩǩõs- da seuʹrrjemteâđ, vaarõõttâmvuâđđjuurd de Mieʹcchalltõõzz 

lååʹppkaaupšem da -vueʹjjin noorrâm ǩiččlâsttmõš. Lååʹppmeäʹri meäʹrtummšest liâ äuʹǩǩuum 

Luâttreeʹǧǧesvuõđ noorrâm šiilteâđ luõzz de kuuvǯ kaggõõttâmvuuʹdin. Jeänõk, Aanar da Uccjooǥǥ  

kåʹddaassji pââʹjjlooʹvi vuässõs (kueʹllšeeʹllemlääʹǩǩ 10 § 2 mom) lij valddum lokku vuʹvddpuõttlaž 

vuäʹniǩäiggsaid lååʹppsutkkmeäʹrid meäʹrteʹmmen da raʹvvjeʹmmen. Arvvõs pââʹjjlooʹvin 

kueʹllšeeʹllemteäddõõzzâst vuâđđad vuõss-sââʹjest eeʹjji  2017–2023 lååʹppkaaupšem teâuddjam da 

arvvlõsttum kueʹllšeeʹllemteäddõʹsse kåʹddaassji  kueʹllšeellmõõžž vueʹzzest. Âlgg väʹldded lokku še tõt, što 

pääiklain lij še vueiʹtlvažvuõtt haʹŋǩǩeed vuäʹniǩäiggsaid sutkklooʹvid kueʹllšeellmõʹšše.  

Luõzz da kuuvǯ kaggõõttâmvuuʹdi de vuõgg- da šiilneävvain šeeʹllem-meäʹrid raʹvvjeʹmmen lij lââʹssen 

vuâđđan leämmaš tõt, što kueʹllšeellmõõžž harjjteʹmmen põʹrǧǧe kueʹllšeeʹllemlääʹjj 1 §:a meâldlânji staanâd 

kueʹllvääʹri piʹštti da määŋgpeällsaž puåđõs, kueʹli luândlaž jieʹllemǩiõrdd de kueʹllvääʹri da jeeʹres čääʹccluâđ 

määŋgnallsemvuõtt da suejjummuš da što kueʹllšeellmõõžž âʹnne äuʹǩǩen jeärmmjõʹžžen da vääʹldeen lokku 

kueʹlltällsaallaž vueiʹnnemkuuʹlm.   

Teänjooǥǥ čårrčaaʹcci vueʹzzest meäʹrid laʹsǩǩeʹmmen lij õnnum äuʹǩǩen kuʹǩesäiggsaž šiilmeäʹrid (1976-

2022) da ääiʹjben kåʹddaassji määusteʹmes kueʹllšeeʹllemlooʹvin teâuddjam  kueʹllšeeʹllem meäʹr). 

Lååʹppsuutk liâ mettuum da puõttlõsttum Teän čääʹccvuuʹd seʹst čäccõõzz arvvlõsttum ânnʼjõž 

puuʹtʼtemoodd da kueʹli luândlaž jieʹllemǩiõrdd lokku vääʹldeen. Valdia čaaʹcci âânnmõõžž älgg ohjjeed 

juätkast luõsskueʹli håiddplaan. Uuʹccab čårrjooǥǥi kueʹli vueʹjjest, kueʹllšeeʹllemteäddõõzzâst da šiilmeäʹrin 

jeäʹla vuäǯǯamnalla riʹttjeei tääʹrǩes teâđ, de tõid jiâ kaaupâž ni vooʹps vaarõõttâmvuâđđjuurd meâldlânji 

looʹvid.      

Kevo  luâttkarddâz kueʹllšeellmõõžžâst šiõttee valdia vuäʹmstem vuuʹdin perstum meermieʹccin da 

luâttkarddsin (18.12.1981/932) uvddum šiõttõõzz 6 ceäkksast, koon mieʹldd  Kevo luâttkarddsest vueiʹtte 

pääiklaž aassi šeeʹlled kueʹlid. Täin šiâttõõzzin valdia tåimmvääʹld raajte nuʹtt, što kueʹllšeeʹllemlooʹvid 

vueiʹtte miõttâd pâi pääiklaž kåʹddaassjid. Pâjja 2024-2025 Kevojoʹǩǩe jiâ miõđ vuäʹniǩäiggsaid 

sutkklooʹvid. Uccjooǥǥ  kåʹddaassjid miõʹtte kåʹddpuõttlaž pââʹjjlooʹvid kueʹllšeeʹllemlääʹǩǩ 10 § 2 mom). 

Pâʹjj-Lappi kåʹddaassji vuõggšeellmõš (kueʹllšeeʹllemlääʹǩǩ 10 § 2 mom.) pââʹjjlooʹvin  kueʹllšeellmõõžž 

šiõttee lååʹppmääinain, kook liâ kueʹllšiiʹllipuõttlaž šiilmeäʹr, šiil raportâʹsttemõõlǥtõs de jeeʹres õõlmâs da 

lååʹppvuʹvddpuõttlaž kueʹllšeeʹllemraajtõõzz. Vaʹstteei čääʹccvooudlaž kueʹllšeeʹllem vuäʹpstummuš da 

šiõttõõzz koʹlle še kaaupšem vuäʹniǩäiggsaž vuäggamlooʹvid, koi meäʹr liâ raʹvvjum tän tuʹmmstõõǥǥâst. 

Siilraportâsttmõʹšše kuulli õõlmâsmäinn kuâskk pukid miõttum looʹvid.  Mieʹcchalltõõzz kueʹllšeeʹllemlååʹv 

jiâ uuʹd vuõiggâdvuõđ šeeʹlled kueʹlid vooʹps våurrjum čaaʹccin, kueʹllšõddeem- leʹbe rääuhtõttum čaaʹccin.  

Teâttkääiv 

Eskelinen, P. & Mikkola, J. 2019. Vuõggšeellmõš kueʹllšeeʹllemvuuʹdin. Luâttreeʹǧǧesvuõtt- da biotääll 

tuʹtǩǩummuš 75/2019. Luâttreeʹǧǧesvuõttkõõskõs. Helsinki. 30 s. 

Lääʹjjpääiʹǩ 

Lääʹǩǩ Mieʹcchalltõõzzâst (234/2016), 5 §, 18 §, 39 § 

Kueʹllšeeʹllemlääʹǩǩ (379/2015), 1 §, 5 §, 6 §, 8 §, 10 §, 41 §, 43 §, 45 §, 63 § 

Lääʹǩǩ sääʹmteeʹǧǧest (974/1995), 4 §, 9 § 

Sääʹmlääʹǩǩ (253/1995), 9 § 

Šeâttõs måttmin valdia vuäʹmsteeʹjid vuuʹdid perstum meermeäʹccin da luâttkaardsin   (18.12.1981/932) 

Muuttâsooccmõš 

Tän tuʹmmstõʹǩǩe obbžurr vuäǯǯ ooccâd tõõzz lääiteeʹl muuttâs Tâʹvv-Lääʹdd vaaldšemvuõiggâdvuõđâst 

nuʹtt ǥu suudõõttâmjååttmõõžžâst vaaldšemaaʹššin uʹvddum lääʹjjest (808/2019) sieʹtte. 

 

Läittaičuäitõs lij meâlddõssân 

Tuʹmmstõõǥǥ tiuʹddepiijjmõš   

Tän tuʹmmstõõǥǥ vueiʹtte piijjâd tiuʹdde muuttâsooccmõõžžâst huõlǩâni   

Muuttâsooccâmveʹrǧǧneǩ vuäitt kuuitâǥ ǩieʹldded tuʹmmstõõǥǥ tiuʹddepiijjmõõžž.     

Vuâđđõs: Jeänõk, Aanar da Uccjooǥǥ  kåʹddaassji vuõiggâdvuõtt vuäǯǯad kueʹllšeeʹllemlääʹjj 10 §:a 

meâldlânji miõttum kueʹllšeeʹllemlååʹv oudldâʹstte mieʹrrtuʹmmstõõǥǥ tiuʹddepiijjmõõžž tâʹlles läittamääiʹj 

mâŋŋa, što looʹvi miõttmõš vuäitt juätkkjed kõskkõõđǩâni oouʹdab mieʹrrtuʹmmstõõǥǥ ääiʹj puuʹttmen 

31.12.2023. Tuʹmmstõõǥǥ tiuʹddepiijjmõš vueiʹtlvast skååtrdemtäälljååʹđteei kueʹllšeeʹllemlooʹvid kuõskki 

tuʹmmjemtåimmvääʹld delegâʹsttem (Mieʹcchalltõslääʹǩǩ 18 § 3 mom), kååʹtt lij lååʹppkaaupšem teâuddjem 

miârkkteei oudldõs. Lââʹssen tuʹmmstõõǥǥ tiuʹddepiijjmõõžžin raʹvvje kueʹllvääʹri piʹštti âânnmõõžž ääiʹjbuž  

mieʹrrtuʹmmstõõǥǥ puuʹttmen. 

Tuʹmmstõõǥǥ teâttanouddmõš 

Tän tuʹmmstõõǥǥ čõõđte teâttan õõlmâsteâttanuʹvddjen.  Tuʹmmstõk âʹnne vueiʹnnemnalla 22.1.2024 räjja. 

Mieʹcchalltõõzz kõõskõsjuâǥǥsest (Ratatie 11, 01300 Vantaa), Mieʹcchalltõõzz Âʹvvel kääzzkõspääiʹǩest 

(Sairaalantie 3 B, 99800 Âʹvvel), Mieʹcchalltõõzz Pâʹjj-Lappi luâttkõõskõs Siidâst (Inarintie 46, 99870 Aanar 

) da Mieʹcchalltõõzz Tuõddâr-Lappi Luâttkõõskõõzzâst (Peuratie 15, 99400 Jeänõk) de Mieʹcchalltõõzz 

www.eräluvat.fi-seeidain da www.metsa.fi-seeidain. Äʹššǩeeʹrj vueiʹnnemnalla šiõttummšest iʹlmmte 

gaʹzaatin: Helsingin Sanomat, Lapin Kansa da Kaleva. 

http://www.eräluvat.fi-seeidain/

Skååtrdemtäälljååʹđteei 

 

 

 

Jukka Bisi 

Kueʹllšeeʹllem äʹšštobddi Olli Urpanen 

MEÂLDDÕS 1 

Lååʹppvuuʹd čäccõõzzi mieʹldd 

 

Čäccõs da lååʹppvuuʹd nââma  Lååʹppvuuʹdi raajj 

Njauddâmjooǥǥ čäccõs  

1565 Njauddâmjokk, vuâlpieʹll Njauddâmjokk väʹlddkååʹdd raaʹjest Opukasjäurra 

1566 Njauddâmjokk, pâʹjjpieʹll Njauddâmjokk Opukasjääuʹrest Iijäurra 

1567 Silisjokk Silisjokk Opukasjääuʹrest Vueʹlbuž Silisluppla (Stuorra Silisluobbal) 

Tuållâmjooǥǥ čäccõs  

1545 Låttjokk Låttjokk väʹlddkåʹdd raaʹjest Vellinsärpimävuäjjnjäumma. 

1549 Kolmsjokk Kolmsjokk Låttjooǥǥâst Kolmsjäurra 

1551 Čuõmmjokk Čuõmmjokk Låttjooǥǥâst Lankojäurra 

Paaččjooǥǥ čäccõs  

1523 Kielajokk Kielajokk Kaamâsjooǥǥâst Karigasnjaarǥčuõkku moʹstte 

1524 Kaamâsjokk Kielajokknjääʹlmest Vastusjäurra 

1526 Riʹmnnjʼjokk  

1527 Juutuajokk, Vuâlkuõškk Juutuajokk E75 čuõkku moostâst vuâlkuõšk nješkka 

1528 Juutuajokk, pâʹjjpieʹll Juutuajokk Njuäʹmmelkuõšk njeeʹšǩest Solojäurra 

1531 Väʹsǩǩjokk, Lemmenjooǥǥ 

meermieʹcc 

Väʹsǩǩjokk Väʹsǩǩjääuʹrest Kuõšǩǩnješkka  

1532 Väʹsǩǩjokk, vuâlpieʹll Väʹsǩǩjokk Kuõšǩǩnjeeʹšǩest Paadarjäurra 

1509 Lemmenjokk Lemmenjokk Paadarjääuʹrest Ravadasǩeuŋŋsa 

1581 Âʹvveljokk, Toloskuõškk-

Appisjokknjäʹlmm 

Âʹvveljokk Lappispolast  Appisjokknjälmma 

1582 Âʹvveljokk, Kuttura Âʹvveljokk Appisjokknjääʹlmest Lemmenjooǥǥ meermieʹcc raʹjje 

1583 Âʹvveljokk, Lemmenjooǥǥ 

meermieʹcc 

Âʹvveljokk Lemmenjooǥǥ meermieʹcc raaʹjest Korsavuäjjnjäumma 

1586 Repojokk Repojokk Huvvájokknjäumma 

1590 Väinnjokk Väinnjokk Âʹvveljooǥǥâst kåʹddraʹjje 

1591 Tolosjokk Tolosjokk Âʹvveljooǥǥâst kåʹddraʹjje 

Torniojooǥǥ čäccõs  

1423 Lätäsjään Lätäsjään Vähäkurkkiost  Torisjäännjälmma 

1426 Torisjään Torisjään Lätäsjäänast Vuontisjokknjälmma 

1432 Puäʒʒjään Puäʒʒjään Torisjään vuâllõõǥǥ Puäʒʒjäurra räjja 

1436 Vuõddâsjokk Vuõddâsjokk Puusasjokknjälmma 

1440 Palojokk Palojokk Paatsikkajokknjälmma 

1442 Ounasjokk Ounasjokk kåʹddraajâst Ounasjäurra räjja. 

1449 Pöyrisjokk Pöyrisjokk Vuontisjääuʹrest Pöyrisjäurra 

1456 Käkkälöjokk Käkkälöjokk Kallajokknjälmma 

MEÂLDDÕS 2 

LÅÅʹPPVUUʹD 

 

 

 


